
Til ordførarane og rådmennene i kommunane: 
Fyresdal, Kviteseid, Nissedal, 
Seljord, Tokke og Vinje.  

                         15. august 2016 
 
 
 
 
 
 

                                    Innkalling til rådsmøte  
 
 
 
 
 
 

                                 Stad:       Seljord Hotell 
                                 Dato:       Tysdag 23. august 2016  
                                 Kl. slett:  09.00   
 
 
 
I tråd med fastsett møtekalender kallar vi no inn til møte i Vest-Telemarkrådet. Møtet finn denne gongen stad på 
Seljord Hotell, og ordførar Halfdan Haugen vil innleiingsvis orientere om aktuelle saker. 
Rådet vil handsame forslag til uttaler om regional planstrategi og om konseptvalutgreiing for Grenlandsbanen, 
samt rapport frå arbeidet med kommunereformen. 
Frå Ungt Entreprenørskap vil Ann Iren Haugen vera tilstades og orientere nærare om organisasjonen og drifta av 
denne. 
Vidare vil representantar frå Fylkesmannen i Telemark og Telemark fylkeskommune orientere nærare om 
prosessane som går føre seg i høve til regionreformen innafor fylkeskommune/Fylkesmannsnivå. 
 
Viktig sak er også prosessen i høve til nærpolitireformen og kommunanes deltaking i denne. 
 
 
 
 
 
 
 
Venleg helsing 
Vest-Telemarkrådet 
 
 
Erik Skjervagen (sign)                                                                                                   Kjell Gunnar Heggenes 
Regionordførar                                                                                                               Regionrådsleiar 

              Sakliste til rådsmøte 23. august 2016   
 
 
Innleiande orientering frå Seljordsordførar. 
 
 
Sak  23/2016   Referat frå møte i Vest-Telemarkrådet/møte med  
                        Telemarksbenken 24.mai 2016   
 
 
Sak  24/2016   Nærpolitireformen – prosess/representasjon 
                       
 
Sak  25/2016   Høyring ”Bærekraftige Telemark” – regional planstrategi 
                        Forslag til uttale 
 
    
Sak  26/2016   Høyring KVU Grenlandsbanen – forslag til uttale frå  
                        Telemark fylkeskommune 
 
 
Sak   27/2016   Høyringar, kort drøfting om prosedyrer 
 
 
Sak  28/2016   Ungt Entreprenørskap, orientering v/ Ann-Iren Haugen 
 
 
Sak  29/2016   Kommunereformen – rapport 
 
 
Sak  30/2016   Regionreformen innan fylkeskommune og fylkesmannen 
                        Orienteringar 
 
 
Sak  31/2016   Ymse 

- Nærings og fiskeridepartementet ”tømer” departementet for å 
dra på bedriftsbesøk 24. – 28. oktober.  

 



Referat frå møte i Vest-Telemarkrådet/møte med Telemarksbenken 24. mai 2016. (2) 
 
 
Tilstades:  
Terje Lien Åsland, Solveig Sundbø Abrahamsen, Bård Hoksrud, Geir Jørgen Bekkevold og 
Christian Tynning Bjørnø.  
Fylkesvaraordførar Hans Edvard Askjer og regionkontakt Therese Surdal Lahus. 
Regionordførar Erik Skjervagen, Jon Rikard Kleven, Tarjei Gjelstad, Jarand Felland, Halvor 
Homme, Halfdan Haugan, Ketil Kiland, Anders Sandvik, Øystein Tveit, Brit Houge, Sverre Sæter, 
Kari Gro Espeland, Ole Dalen og Kjell Gunnar Heggenes. 
 
 
Sak 18/2016 Referat frå rådsmøte 15. mars 2016. 
Vedtak: Referat frå rådsmøte 15. mars 2016 vert samrøystes godkjent. 
 
 
Sak 19/2016.  Rullering av Nasjonal Transportplan 2018 - 2029. 
                        Forslag til uttale frå Vest-Telemarkrådet. 
Regionordførar orienterte nærare om korleis rulleringa av transportplanen har gått føre seg i 
Telemark. Det er gjennomført ein grundig prosess i regi av fylkeskommunen, der alle 
kommunane/regionane og ei rekkje organisasjonar har vore involvert. Arbeidet har gjeve grunnlag 
for ei formell høyringsuttale som skal opp til endeleg handsaming i fylkestinget i juni. 
Hovudprioriteringane i uttala er E134 Haukelivegen og dobbeltspor gjennom Søndre Vestfold. 
 
På bakgrunn av dette låg det frå administrasjonens side føre forslag til uttale frå Vest-
Telemarkrådet. I uttala gjev regionen full støtte til Telemark fylkeskommune si uttale til planen, og 
peikar særskilt på behovet for nye tunnelar på Haukelifjell og behovet for å gjennomføre ei 
konseptvalutgreiing for armen til Bergen. 
Vedtak: Med ei mindre endring i nest siste avsnitt, godkjenner Vest-Telemarkrådet det framlagte 
forslaget til uttale i samband med rulleringa av Nasjonal Transportplan 2018 - 2029.  
Samrøystes vedtak.  
 
 
Sak 20/2016.  Ny energimelding / forslag om å legge om konsesjonskraftordninga. 
I ei nyleg utarbeidd stortingsmelding ligg det føre forslag om viktige endringar i dagens rammeverk 
for vasskraft-sektoren.  
Meldinga oppfattast å innehalde målsettingar om å fjerne/svekke dagens regelverk for 
konsesjonskraft og dermed føre til store inntektsreduksjonar for vertskommunane og 
fylkeskommunen. Berre i Telemark blir samla konsesjonskraft-inntekter på 200 mill kroner sett i 
spel. Stortingsmeldinga skal handsamast i Energi- og miljøkomiteen, og med dette som 
utgangspunkt drøfta Vest-Telemarkrådet saken i lag med representantane frå Telemarksbenken. 
Vedtak: Vest-Telemarkrådet tek drøftingane til vitande, og vil sende uttale til Energi- og 
miljøkomiteen  på Stortinget innan 6. juni.  
Administrasjonen lagar forslag til uttale som sendast ordførarane til godkjenning. 
Fylkesvaraordførar avklarar om uttaleforslaget kan støttast av Telemark fylkeskommune, og kopi 
av uttala vert å sende fylkesordførar og fylkesvaraordførar. 
 
 
Sak  Sak 21/2016.  Nærpolitireformen - bakvakt/lensmannskontor. 
Saken har sitt utgangspunkt i nærpolitireformen med endra organisering og færre lensmannskontor. 
Omorganiseringa har medført auka responstid i distrikta, og i tillegg er det også betydelege 
feilkilder i registreringa av responstida.  

Det er fleire tilfelle der politiet avstår frå å rykke ut pga. at dei sjølve vurderer avstandane for store 
til at dei kan rekke fram og bidra til å avklare situasjonen. Desse tilfella, vert ikkje registrert i det 
heile, og medfører såleis at statistikkane blir ”for gode”. 
På denne bakgrunn vart saken teke opp til drøfting med Telemarksbenken.  
Regionordførar orienterte nærare om saken, og viste til at politi-tenesten er vesentleg redusert i 
distrikta. For å bøte på dette, er det ynskjeleg å gjenopprette den tidlegare ordninga med bakvakt 
ved lensmannskontora.  
Vedtak: Administrasjonen i Vest-Telemarkrådet får i oppdrag å formulere eit brev til 
politimeisteren i Sør-Øst politidistrikt der ein foreslår å gjenopprette ordninga med bakvakt. 
Ein skal mellom anna peike på problematikken med auka responstid og mangelfull registrering i 
samband med dette. 
Forslaget til brev sendast ordførarane til godkjenning, og det endelege brevet vert i tillegg til 
politimeisteren også sendt medlemmene av Telemarksbenken. 
 
 
Sak 22/2016  Orienteringssaker. 
Vinje-senteret - presentasjon. 
Jon Rikard Kleven orienterte nærare om saken. 
Vinje-senteret leggjast til Vinje skule/Vinjar og vil inngå som ein del av stiftinga Nynorsk 
kultursentrum på linje med Aasen-tunet og Hauge-senteret. Museet er tenkt å bli eit nasjonalt 
dokumentasjons- og formidlingssenter på internasjonalt nivå om dikting og journalistikk, og skal  
dokumentere saksfelt ingen andre museum dekkjer.  
Museet vil opnast for fullt publikums-tilbod i 2019. 
 
 
VTR orienterer om regionale utviklingsprosjekt. 
Kommunereformen i Vest-Telemark. 
Regionrådsleiar orienterte om arbeidet som har gått føre seg i samband med kommunereformen. 
Etter formell oppstart september 2014 er det gjennomført både eit forstudium og eit forprosjekt. 
Den politiske handsaminga i kommunane har gjeve avklaring i høve dei ulike samanslåings-
alternativa, og konklusjonen er at ein vil behalde dagens kommunestruktur i regionen og 
vidareutvikle/styrkje det interkommunale samarbeidet. 
For det vidare arbeidet der det utarbeidd forslag til prosjektspesifikasjon som i nær framtid skal 
handsamast av rådmennene som er styringsgruppe for prosjektet. Politisk handsaming i kvar enkelt 
kommune vil skje til hausten. 
 
Utviklingsprogram for byregionar (ByRegionprogrammet) 
Ole Dalen, som leier prosjektet, orienterte nærare om saken.  
ByRegionprogrammet skal auke kunnskapen om samspelet mellom by og omland for å styrkje 
desse områdas regionale vekstkraft. I vår region er det stor fokus på å utvikle næringshagemiljø i 
kvar enkelt kommune, og målsettinga er å finne koplingar mellom omland og sentrumsstruktur. 
Prosjektet har finansiering frå Kommunal- og moderniseringsdepartementet, alle 6 kommunane 
deltek. Tokke kommune har stått som formell søkjar til midlane, og prosjektet skal etter planen vera 
ferdig i 2017. 
 
 
Orientering frå Telemarksbenken. 
Terje Lien Åsland orienterte avslutningsvis om saker som er til handsaming i Stortinget for tida.  
Det vart orientert kort om viktige saker som: Kommune-proposisjonen, revidert nasjonalbudsjett, 
integrering av flyktningar, energimeldinga, ulvemeldinga, skatteforliket og jordbruksoppgjeret. 

I tillegg var det fokus på finansieringa av næringshagar, ordninga ein i dag har gjennom SIVA og 
ynskjet om ytterlegare finansiering til dette føremålet. 
 
Vedtak: Vest-Telemarkrådet tek orienteringane til vitande. 
 
 
 
 
Referent: Kjell Gunnar Heggenes 

Sak 24/2016   Nærpolitireformen – prosess/representasjon 
                       
Bakgrunn. 
I brev datert 15. juni inviterer Sør-Øst Politidistrikt ordførarane og rådmennene til dialogmøte 
21. september. Av invitasjonen går det fram at politiet ynskjer innspel/dialog i høve til  
organiseringa i politidistriktet. Det blir vist til at Stortinget har lagt fylgjande føringar for den 
lokale tenestestrukturen: 
” Det skal utvikles et kompetent og effektivt lokalt politi, som er der lokalbefolkningen er. 
Lokal tjenestestedstruktur skal legge til rette for et nærpoliti som er operativt og synlig, med 
kapasitet til å forebygge, etterforske og påtale kriminelle handlinger.” 
I brevet spør politiet: 

• Kva for tenester skal Sør-Øst Politidistrikt tilby innbyggjarane ? 
• Korleis styrke beredskapen i heile distriktet ? 
• Korleis møte dagen og morgondagens utfordringar ? 
• Korleis organisere politiet best mogleg ? 
• Korleis oppretthalde god dialog med kommunane ? 
• Kva for moglegheiter og begrensningar ligg i nærpolitireformen ? 

 
I nytt brev datert 3. august viser politiet til at det skal etablerast ei styringsgruppe beståande 
av representantar frå kommunane og politiet.  
Styringsgruppa skal utforme mandat, godkjenne plan for involvering av lokalsamfunnet og 
dei tillitsvalde samt gje råd i høve til effektivisering av politidistriktets lokale struktur ut frå 
kommunanes prioriteringar og politidistriktets risiko- og sårbarhetsvurdering for 2016. 
Det blir vidare vist til at distriktet består av 54 kommunar og at politiet anmoder om at dei  
4 regionane i Telemark vel kvar sin representant til styringsgruppa. 
 
Med utgangspunkt i dette vart saken drøfta på møtet i Arbeidsutvalet (AU) 9. august. 
Av drøftingane på møtet og seinare telefonsamtaler med kvar enkelt ordførar, kom det fram 
ynskje om ei breidare deltaking i styringsgruppa. Det vart mellom anna vist til handsaminga 
av saken i justiskomiteen, der det går fram at styringsgruppa skal:  
”ha representasjon fra de berørte kommunene”.   
 
Styringsgruppas arbeid skal vera avslutta 15. oktober 2016, og forslag til lokal struktur vil då 
bli lagt ut på 6 vekers høyring. Kommunane må iflg brevet legge opp til lokal handsaming av 
forslaget i perioden 15. oktober – 1. desember. Politimeisteren vil etter dette gå gjennom 
uttalen før endeleg tilråding vert sendt Politidirektoratet. 
I brevet av 3. august går det nærare fram kva for sentrale føringar og føresetnader som er lagt 
for politiets lokale struktur. Det går også fram kva som er framdriftsplanen frå 
styringsgruppemøte 22. august og fram til Politidirektoratets beslutning/klagefrist til 
departementet hhv. 1. februar og 1. april 2017. 
 
Med utgangspunkt i møtet i AU og dei etterfylgjande telefonsamtalene har Vest-
Telemarkrådet 10. august sendt ei samla påmelding av dei 6 ordførarane til møtet i 
styringsgruppa 22. august. 
 
Nærare info om nærpolitireformen er å finne på 
https://www.politi.no/om_politiet/politireformen/ 



















Vest-Telemarkrådet Rådsmøte 23. august  2016 

Sak 25/2016   Høyring – Bærekraftige Telemark, Regional planstrategi 
2016 – 20. 

Bakgrunn. 
I brev frå Telemark fylkeskommune datert 27. mai 2016 blir mellom andre Vest-
Telemarkrådet  invitert til å uttale seg om ”Bærekraftige Telemark, Regional planstrategi  
2016 – 20.” 
Planstrategien gjer greie for status i Telemark og vurderer dei langsiktige 
utviklingsmoglegheitene i fylket. Med utgangspunkt i eksisterande planer og strategiar, 
vurderer planstrategien om desse fortsatt skal gjelde og mogleg rullerast. 
Statlege og kommunale organ skal etter plan- og bygningsloven legge planstrategien til grunn 
for det vidare planarbeidet i regionen.  
Kommunar, statlege etatar og andre aktørar har bidrege i arbeidet med planstrategien.  
Telemark fylkeskommune ynskjer også at dei ulike aktørane vil kome med konstruktive 
innspel i høyringsperioden. 

Høyringsutkast, dokumentasjon frå prosessen og andre aktuelle tillegg er å finne på 
www.telemark.no/plan, og høyringsfrist er fastsett til 25. september 2016. 

Administrasjonen i Vest-Telemarkrådet har laga utkast til høyringsinnspel som ligg som 
vedlegg til saken. 

Forslag til vedtak: 
Vest-Telemarkrådet godkjenner det framlagte forslaget til uttale til ”Bærekraftige Telemark, 
Regional planstrategi 2016 – 20. 



Vest-Telemarkrådet, Kviteseidgata 18, 3850 Kviteseid 
Tlf: 415 52 775, kgh@vest-telemark.no, www.vt-radet.no 

Org. nr: 975.476.588 

Vest-Telemarkrådet

23. august 2016.

Høyringsuttale  – Bærekraftige Telemark, Regional planstrategi  2016 – 20. 

Vest-Telemarkrådet viser til invitasjon datert 27. mai 2016 om å kome med merknader til forslag til Regional 
planstrategi 2016 – 2020. 

Vi sluttar oss til forslaget om å utarbeide nye regionale planer og rullering av eksisterande planer slik det går 
fram av høyringsutkastet. 

Når det gjeld nye regionale strategiar har vi spesielt merka oss forslaget om å utarbeide ein regional strategi 
for statleg infrastruktur i Telemark. Vi legg til grunn at ein slik plan vil omfatte veg, bane, havn og luftfart, 
og trur at dette kan vera eit viktig instrument mellom anna i høve til rulleringa av Nasjonal Transportplan. 

Vi meiner at behovet for auka løyvingar til til riksvegane, val av vegsamband mellom aust og vest, 
transporttilbodet på noverande Sørlandsbane ved mogleg bygging av Grenlandsbanen, samt struktur innan 
havn og luftfart, vil vera naturlege innslag i ein regional strategi for statleg infrastruktur.  

Vi ser det også som viktig at kommunane/kommuneregionane er involvert i arbeidet med planstrategi og 
aktuelle planer, og dermed bidreg til god forankring. 

Venleg helsing 
Vest-Telemarkrådet 

Erik Skjervagen  Kjell Gunnar Heggenes 
Regionordførar  Regionrådsleiar 









Berekraftige Telemark 

- Regional planstrategi

2016-2020 Høringsutkast mai 2016  

Klikk her for å laste 
ned dokumentet

http://www.telemark.no/content/download/16400/182340/version/2/file/Berekraftige+Telemark-+regional+planstrategi+2016-20.PDF


Vest-Telemarkrådet Rådsmøte 23. august  2016 

Sak 26/2016   Høyring KVU Grenlandsbanen – forslag til 
uttale frå Telemark fylkeskommune 

Bakgrunn. 
I brev av  5. juli 2016 inviterer Jernbaneverket aktuelle fylkeskommunar, kommunar og 
organisasjonar til å uttale seg om ”KVU Grenlandsbanen – Konseptvalgutredning for 
vurdering av sammenkobling av Vestfoldbanen og Sørlandsbanen – Offentlig høring”. 
Høyringsfristen for utgreiinga er sett til 31. oktober 2016. 

Det blir i brevet vist til at hovudoppgåva for KVUen har vore å vurdere ei samankopling som 
kan gje fleire reiser mellom Agder, Grenland, Vestfold og Oslo-området, samtidig som 
transporttilbodet blir miljøvenleg, raskt og effektivt. Transporttilbodet skal også gje regional 
utvikling og ein større felles bu- og arbeidsmarknad. 

Anne-Gro Ahnstrøm, som er prosjektleiar i samband med Nasjonal Transportplan, førebur no 
ei uttale frå Telemark fylkeskommune. Ho peikar på at Telemark vil stå sterkare dersom det 
er breid oppslutning frå aktørane i fylket, og har mellom anna engasjert regionsekretærane til 
å delta i arbeidet. 

Den politiske handsaminga i fylkeskommunen er slik: 
• Hovudutval for samferdsel 12. – 13. september
• Fylkesutvalet 5. oktober
• Fylkestinget 19. – 20. oktober

Det er invitert til arbeidsmøte 16. august der utkast til saksframlegg og vedtakspunkt skal 
drøftast nærare. Før møtet har administrasjonen i Kongsbergregionen,  Midt-Telemarkrådet 
og Vest-Telemarkrådet samrådd seg og spela inn forslag til formuleringar gjeldande framtidig 
togtilbod på Sørlandsbanen og Bratsbergbanen. 

På rådsmøtet 23. august vil regionrådsleiar orientere nærare om saken og drøftingane frå 
arbeidsmøtet. 

Forslag til vedtak. 
Vest-Telemarkrådet tek orienteringa til vitande. 

Lenke til dokument:
• Grenlandsbanen - Historie og bakgrunn
• Mulighetsstudie foramtidig togtilbud i Telemark Desember 2011
• KVU Grenlandsbanen - kortversjonen 

http://www.jernbaneverket.no/dokumenter/2015/utredninger/Historien-bak-Grenlandsbanen/
http://www.vt-radet.no/wp-content/uploads/2016/08/SAK-26-Mulighetsstudie-framtidig-togtilbud-i-Telemark.pdf
http://www.jernbaneverket.no/contentassets/758494b752844d95b1fd67569388b74d/kvu_grlb_kortversjon.pdf




(Foto: JBV)

Grenlandsbanen: 
• vil gjøre det mulig å kjøre Sørlandsbanen over Vestfoldbanen
gjennom Grenland

• vil være om lag 60 kilometer (basert på forrige utredning fra 2000)
• vil forkorte reisetiden mellom Kristiansand og Oslo med mer
enn en time

• vil kunne koble sammen byregionene langs kysten
• har vært på dagsorden siden 1896

Jernbaneverket er opptatt av åpenhet og medvirkning
i utredningen. Kom gjerne med dine innspill! 

Les mer på:
jernbaneverket.no/Prosjekter/Utredninger/kvugrenlandsbanen

Samferdselsdepartementet har gitt Jernbaneverket

i oppdrag å utarbeide en konseptvalgutredning

(KVU) for vurdering av sammenkobling av Vestfold-

banen og Sørlandsbanen.

KVU er en faglig utredning som skal gjennomføres for store statlige
investeringsprosjekter over 750 mill. kr.

Jernbaneverket skal: 
• Kartlegge dagens situasjon
• Identifisere ulike interessenters behov for transport og andre
samfunnsbehov som berører utvikling av transportsystemet

• Foreslå ulike måter å løse transportbehovet på, både for personer
og gods. Det vil si lage ulike konsepter

• Gi en faglig anbefaling til Samferdselsdepartementet (SD) om valg
av konsept

Utredningen er planlagt ferdig i april 2016. SD beslutter når den skal
legges ut på høring og kvalitetssikres av eksterne konsulenter (KS1).
Regjeringen behandler utredningen, høringer og kvalitetssikringen,
og beslutter hvilket konsept som skal legges til grunn.
Dersom Regjeringen anbefaler sammenkoblingen vil en prioritering av
videre planlegging og realisering av Grenlandsbanen skje i arbeidet
med Nasjonal Transportplan.

TRANSPORT: Et viktig spørsmål for KVU-en er hvilken nytte en ny banestrekning gir for samfunnet i og utenfor Grenland. (Foto: Magne Breiland)

http://www.jernbaneverket.no/Prosjekter/Utredninger/Jernbaneverkets-Utredninger/kvugrenlandsbanen/


Vest-Telemarkrådet Rådsmøte 23. august  2016 

Sak 27/2016   Høyringar – kort drøfting av prosedyrer 

Bakgrunn. 
Kommunane/regionen får årleg tilsendt ei rekkje høyringar med invitasjon til å gje uttale. 
Høyringssakene inneheld ofte endringar i organisering/forvaltning av viktige tenester, og 
påverkar såleis det framtidige dagleglivet til våre innbyggjarar. 

I mange av høyringane har kommunane i regionen likt syn på saken, og signaliserer at det er 
ynskjeleg å gje felles uttale gjennom Vest-Telemarkrådet. I enkelte saker er det også slik at 
regionen gjev felles høyringsuttale, og at ein eller fleire av kommunane gjev særskild uttale i 
tillegg.  

Rådmennene er sentrale i dette arbeidet. Det er såleis naturleg at ein samrår seg med tanke på 
utarbeiding av uttaleforslag, og at desse kan nyttast av kommunane og i fellesskap i regionen. 
Administrasjonen i Vest-Telemarkrådet opplever at samspelet funger godt, og rår til at ein 
vidarefører /vidareutviklar dette samarbeidet.  

Temaet er spela inn til AU, som i møte 9. august fann det nyttig å drøfte saken nærare i Vest-
Telemarkrådet. 

Sak 28/2016   Ungt Entreprenørskap, orientering v/Ann Iren Haugen 
                        
 
Bakgrunn. 
Ungt Entreprenørskap Telemark vart stifta i 1997, og er ein sjølvstendig og ideell foreining og 
del av eit nasjonalt og internasjonalt nettverk. 
Foreininga arbeider for å fremje entreprenørskapskultur i grunnskule, vidaregåande skule og 
høgare utdanning i Telemark.  
Visjonen er å inspirere unge til å tenke nytt og til å skape verdiar. 
 
Føremålet er: 
• Utvikle born og unges kreativitet, skaparglede og tru på seg sjølv 
• Gje born og unge forståing for betydningen av verdiskaping og nyskaping i næringslivet 
• Fremje born og unges samarbeidsevne og ansvarsbevissthet 
• Gje forståing for og kunnskap om etikk og reglar i nærings- og arbeidslivet 
• Styrke samhandlinga i lokalsamfunnet mellom nærings- og arbeidslivet og skulane 
• Stimulere til samarbeid over landegrensene 
• Inspirere til framtidig verdiskaping i ein sosial, kulturell og økonomisk samanheng 
 
 
Telemark fylkeskommune vedtok hausten 2014 ein strategi med målsetting om å auke 
entreprenørskaps-aktiviteten i dei vidaregåande skulane med 100 %. 
Fylkeskommunen har etter dette gjort vedtak om, saman med Ungt Entreprenørskap, å besøke 
samtlege kommunar i fylket med tanke på å få til ei varig og forutsigbar finansiering av 
aktiviteten.  
 
Ungt Entreprenørskap Telemark v/ dagleg leiar Ann-Iren Haugen, er invitert til møtet i Vest-
Telemarkrådet 23. august for å orientere om organisasjonen -  føremål, drift, finansiering osb. 
 
 
 



Vest-Telemarkrådet                                                                          Rådsmøte 23. august  2016 
 
 
 
 
Sak 29/2016  Kommunereformen - rapport 
 
 
Bakgrunn. 
Saka om kommunereformen var oppe til handsaming i Vest-Telemarkrådet fyrste gong  
18. mars 2014. Til møtet låg det mellom anna føre eit formelt vedtak i Kviteseid kommune 
der Vest-Telemarkrådet vart bede om å finansiere og gjennomføre ei utgreiing om dei  
6 Vest-Telemarkkommunane som ein framtidig kommune. 
 
I ekstra rådsmøte 17. mars 2015 vart det bestemt at ein skulle sette i gang arbeidet med 
forprosjektet, og det vart gjort slikt vedtak: 

«Vest-Telemarkrådet startar opp forprosjektet og ber prosjektleiar setje i gang arbeidet frå 
vedtaks dato. Fyrste møte i styringsgruppa for prosjektet vert fastsett til 11. mai kl. 9.00 i 
næringshagen i Kviteseid.  
Retningar som er klare for vidare arbeid i forprosjektet er: 

• Vidareføring av dagens kommunestruktur med meir forpliktande samarbeid. 
• Mogleg samanslåing av Seljord, Nissedal og Kviteseid. Her er det føresett at 

Kviteseid kommunestyre fattar vedtak i komande møte 7. mai. 
• Mogleg samanslåing av Fyresdal og Tokke. 

 
Andre aktuelle alternativ nemnt i politiske vedtak, er samanslåing av Tokke og Vinje og 
samanslåing av Fyresdal, Tokke og Vinje. Desse 2 alternativa er gjenstand for nærare 
samtaler mellom dei aktuelle kommunane. 
Samrøystes vedtak.» 
 
Gjennomføring 
Sluttrapporten listar opp ei rekkje sentrale hendingar frå felles vedtak om oppstart i Vest-
Telemarkrådet, til forhandlingsutvalas arbeid og påfylgjande kommunale vedtak. 
 
Kommunane hadde frist til 1. juli for å fatte vedtak om kommunesamanslåing. I løpet av 
hausten 2016 skal Fylkesmannen oppsummere og sende tilråding til Kommunal- og 
moderniseringsdepartementet. 
 
Forprosjektet var planlagt fram til mai 2016, og sluttrapport for arbeidet leggjast fram i møtet 
til orientering. Styringsgruppa har ei formell rolle knytt til prosjektarbeidet, og bør godkjenne 
sluttrapporten på vegne av prosjekteigarane.  
Gruppa er formelt knytt til prosjektgjennomføringa og er samansett av ordførarane, 
rådmennene, ein hovudtillitsvald og eitt hovudverneombod. 
 
 
 
 
 



 
Konklusjon. 
På bakgrunn av dei politiske vedtaka i kommunane er det ikkje er grunnlag for å gjennomføre 
samanslåing av kommunar i Vest-Telemark. 
 
Vegen vidare. 
Kommunane skal i nær framtid handsame prosjektspesifikasjon utforma av rådmennene. 
Denne skildrer vidareutvikling av det interkommunale samarbeidet i regionen.  
Prosjektspesifikasjonen bygger på rapporten frå Telemarksforsking som også oppsummerer 
arbeidet i dei interkommunale arbeidsgruppene. 
 
 
 
Forslag til vedtak: 

Vest-Telemarkrådet tek sluttrapporten til vitande.  

Bakgrunn 

Saka om kommunereform var oppe til handsaming i Vest-Telemarkrådet fyrste gong 18. mars 2014. Til 
møtet låg det mellom anna føre eit formelt vedtak i Kviteseid kommune der Vest-Telemarkrådet vart bede 
om å finansiere og gjennomføre ei utgreiing om dei 6 Vest-Telemarkkommunane som ein framtidig 
kommune. Det låg føre forslag til mandat for eit forstudium etter PLP-metoden, der ein på eit overordna 
nivå skulle avklare fordelar og ulemper ved ei samanslåing. Dette som grunnlag for eit mogleg vedtak om 
å gå vidare til eit forprosjekt. I påvente av rapportar frå hhv. referansegruppa i det sentralt nedsette 
ekspertutvalet  og frå utgreiingsarbeid i regi av Vinje kommune, vart saken utsett til rådsmøtet 27. mai. 

Til møtet 27. mai låg utgreiinga frå Vinje kommune føre saman med justert forslag til mandat for eit 
forstudium. Under handsaminga av saka kom det fram at Fylkesmannen i Telemark saman med KS skulle 
arrangere oppstartkonferanse i slutten av august. På denne bakgrunn vart saken utsett til 2. september, 
der det vart gjort fylgjande vedtak: 

«Vest-Telemarkrådet godkjenner det framlagte forslaget til mandat for forstudiet "Kommunereform 
i Vest-Telemark" med fylgjande endringar: I tillegg til prosjektgruppe og arbeidsgruppe opprettar 
ein også ei referansegruppe beståande av representantantar frå dei tilsette. Gruppa skal bestå av 
1 Hovudtillitsvalt og 1 hovudverneombod frå kvar av kommunane Dei tilsette sine organisasjonar 
vel kven som skal delta. 

Når det gjeld prosjektgruppa skal både ordførarane og rådmennene inngå i denne. 

Forstudiet skal ligge føre til rådsmøtet 25. november, og deretter handsamast i kvart enkelt 
kommunestyre for å avgjere om ein skal gå vidare med eit forprosjekt eller ikkje.» 

Forstudierapporten vart handsama i rådsmøte 25. november, der det vart gjort slikt vedtak: 

«Vest-Telemarkrådet har drøfta dokumentet "Kommunereforma - Forstudie for kommunane i Vest-
Telemark". Dokumentet blir lagt fram for Vest-Telemarktinget 2. desember, og sendt over til 
kommunane i Vest-Telemark for vedtak om eventuell deltaking i eit forprosjekt slik det går fram av 
kapittel 11 i forstudiet.» 

I tråd med vedtaket fekk Vest-Telemarktinget nærare orientering om saken i sitt møte 2. desember 2014 
der saken vart teke til vitande. I samarbeid med rådmennene vart det deretter utarbeidd saksframlegg 
for handsaming i dei 6 kommunestyra. I saksframlegga vart det lagt til grunn at forprosjektet skulle 
omfatte 2 alternativ: 

- Ein kommune i Vest-Telemark 
- Oppretthalde alle kommunane, med ei forplikting om meir interkommunalt samarbeid 

Fylgjande vart lagt til grunn: 

Atterhald: Dersom færre enn seks kommunar vel å delta i forprosjektet, skal saka attende til ny 
handsaming i kommunestyra. 

Forprosjektet skal sjå på sterke og svake sider ved dagens kommunestruktur og vurdere dei to 
alternativa i høve til den framtidige utviklinga i regionen med tanke på å utvikle eit godt 
tenestetilbod, syte for god rekruttering av fagfolk, gjera regionen meir attraktiv og bli ein meir 
slagkraftig region i Telemark og landet som heilskap. 

Forprosjektet skal synleggjera fordelar og ulemper for den einskilde kommune og danne grunnlag 
for mogleg deltaking i eit hovudprosjekt. 

Alternative utgreiingar: Dette forprosjektet er ikkje til hinder for at den einskilde kommune kan 
vere med i andre forprosjekt saman med andre kommunar.  

Andre alternativ innanfor regionen kan inngå i forprosjektet med finansiering gjennom Vest-
Telemarkrådet. Dersom kommunane ynskjer andre alternativ utafor Vest-Telemarkregionen, er det 
sjølvsagt i orden, men finansierast ikkje av fellesmidlar gjennom Vest-Telemarkrådet. 

Mandat for oppstart av forprosjektet 

I ekstra rådsmøte 17. mars 2015 vart det bestemt at ein skulle sette i gang arbeidet med forprosjektet, 
og det vart gjort slikt vedtak: 

«Vest-Telemarkrådet startar opp forprosjektet og ber prosjektleiar setje i gang arbeidet frå vedtaks 
dato. Fyrste møte i styringsgruppa for prosjektet vert fastsett til 11. mai kl. 9.00 i næringshagen i 
Kviteseid.  

Retningar som er klare for vidare arbeid i forprosjektet er: 
- Vidareføring av dagens kommunestruktur med meir forpliktande samarbeid. 
- Mogleg samanslåing av Seljord, Nissedal og Kviteseid. Her er det føresett at Kviteseid 

kommunestyre fattar vedtak i komande møte 7. mai. 
- Mogleg samanslåing av Fyresdal og Tokke. 

Andre aktuelle alternativ nemnt i politiske vedtak, er samanslåing av Tokke og Vinje og samanslåing 
av Fyresdal, Tokke og Vinje. Desse 2 alternativa er gjenstand for nærare samtaler mellom dei 
aktuelle kommunane. 

Samrøystes vedtak.» 

Organisering 

Det vart nedsett ei styringsgruppe for forprosjektet beståande av ordførarane og rådmennene i dei seks 
kommunane, saman med ein  hovudtillitsvald og eitt hovudverneombod. Styringsgruppa har hatt til 
oppgåve å fylgje arbeidet i arbeidsgruppene, avklare prinsipielle spørsmål og ha ansvar for å utarbeide og 
sette i verk ein plan for å informere og få innspel frå innbyggjarane og dei tilsette. Møte i styringsgruppa 
har i enkelte høve vore kombinert med møte i Vest-Telemarkrådet. Styringsgruppa peika ut rådmannen i 
Kviteseid kommune, Øystein Tveit til å være prosjektansvarleg (PA). 

Forprosjektet har hatt fylgjande organisering: 

PE: Kommunane i Vest-Telemark 
PA: Øysten Tveit, Rådmann i Kviteseid kommune 
PL: Kjell Gunnar Heggenes, adm. VTR  
Styringsgruppe: Ordførarane, rådmennene, ein hovudtillitsvald og eitt hovudverneombod (14 totalt).  

Prosjektarbeidet er styrt og gjennomført etter prosjektmetodikken omtala i «PLP-metoden», som også er 
nytta i dei fleste prosjekt kommunane samarbeider om i Vest-Telemark. Metodikken legg opp at prosjekt 
kan delast opp i tre faser og er skildra under. 

FORSTUDIUM
Konsept

FORPROSJEKT
Plan

HOVUDPROSJEKT
Gjennomføring

PROSJEKTFASENE
P R O S J E K T P R O S E S S E N  - 
KOMMUNESTRUKTUREN I VEST-TELEMARK

IDÉ!

1 2 3

Forstudiefasen: Kommunane gjennomførte forstudiet for å finne ut om det var grunnlag for ei 
mogleg samanslåing av kommunar i Vest-Telemark. Rapporten tok for seg analyse med kartlegging 
av forventa resultat, økonomi og omfang av eit vidare arbeid. PL: Hans Kristian Lehmann. Prosjekt-
periode: september 2014 - mars 2015.

Forprosjektfasen: Med utganspunkt i faktagrunnlag knytt til konkrete samanslåingsalternativ, fekk 
kommunane fram positive og negative sider knytt til tenester, økonomi, demokrati, samfunnsut-
vikling, mynidighetsutøving og overordna styring. Nedsette forhandlingsutval laga intensjonsavtaler 
som danna grunnlag for folkehøyring og handsaming i kommunestyra. Konklusjon: Det er ikkje 
politisk grunnlag for samanslåing av nokon av kommunane. Eit eventuelt hovudprosjekt vil rette seg 
mot meir forpliktande interkommunalt samarbeid. PL: Kjell Gunnar Heggenes. Prosjektperiode: mars 
2015 - mai 2016.

Hovedprosjektfasen: Denne fasen tar føre seg realisering av prosjektet.



Sentrale hendingar i prosjektperioden 

Dato Hending

02.september 2014 Vedtak i Vest-Telemarkrådet om igangsetjing av forstudie

01.november 2014

Rapport frå forstudie klar. Tilråding: Utgreiing av to alternativ.  

1: Éin kommune i Vest-Telemark.  
2: Dagens struktur med auka interkommunalt samarbeid

17.mars 2015 Vedtak i Vest-Telemarkrådet om igangsetjing av forprosjekt

20.mars 2015 Stortingsmelding: «Kommunereformen – nye oppgåver til større kommunar»

01.april 2015

Oppstart forprosjekt. Telemarksforsking er ekstern utgreiar.  
Prosjektleiar er Vest-Telemarkrådet.  
Fire utgreingsalternativ:  

1. «Seljord+Kviteseid+Nissedal».  
2. «Tokke+Fyresdal».  
3. «Tokke+Vinje».  
4. Vidareføre dagens struktur med auka interkommunalt samarbeid.

09.april 2015
Kommunestyret i Seljord vedtek å gå inn i eit forprosjekt med «Lifjell rundt»-
alternativet, samt eit forprosjekt med Bø, Sauherad og Nome.

08.juni 2015
1. Forhandlingsmøte. «Seljord+Kviteseid+Nissedal» forhandlar, det gjer også «Tokke
+Fyresdal».

23.juni 2015 2. Forhandlingsmøte. «Tokke+Fyresdal».

17.august 2015
3. Forhandlingsmøte. «Seljord+Kviteseid+Nissedal» forhandlar, det gjer også «Tokke
+Fyresdal».

14.september 2015 Kommuneval

29.oktober 2015
Kommunestyret i Vinje vedtek å ikkje gå vidare med samanslåingssamtaler med 
Tokke.

02.november 2015 4. Forhandlingsmøte. «Seljord+Kviteseid+Nissedal»

17.desember 2015
Kommunestyret i Seljord vedtek å gå vidare med forhandlingar med «Lifjell rundt» 
minus Bø kommune – det vil seie Hjartdal, Notodden og Sauherad.

04.januar 2016 Rapport frå Telemarksforsking er klar.

28.januar 2016
Kommunestyra i Kviteseid, Nissedal og Seljord vedtek å nytte innbyggjarhøyring + 
folkeavstemming om samanslåingsalternativ.

16.februar 2016 Kommunestyret i Tokke vedtek å ikkje gå vidare i prosess med Fyresdal.

17.mars 2016 Kommunestyret i Seljord vedtek at intensjonsavtale for «Seljord+Kviteseid» samt 
«Seljord+Hjartdal+Notodden+Sauherad» skal ut på innbyggjarhøyring.

31.mars 2016
Kommunestyret i Kviteseid vedtek at intensjonsavtala for «Seljord+Kviteseid» skal ut 
på innbyggjarhøyring.

23.mai 2016 Folkerøysting i Seljord og Kviteseid med fleirtal om å halde fast på dagens 
kommunestruktur.

Økonomi 

Rammeavtale for ekstern bistand i forprosjektet 

Det vart gjennomført anbod for å sikre god fagleg rettleiing i arbeidet, og kontrakten har ei ramme på 
1.000.000,-. Avtalepart er Telemarksforsking som har bidrege med rådgjeving for 
gjennomføringsprosessen, og bistått forhandlingsutvala og arbeidsgruppene. Dei har også gjennomført 
spørjeundersøkingar og laga faktagrunnlag dokumentert i egne rapportar.  

Oppdraget har vore styrt av prosjektleiar (administrasjonen i Vest-Telemarkrådet), og bestillingane til 
Telemarksforsking har til ei kvar tid vore tilpassa det pågåande arbeidet. 

Konkret har Telemarksforsking sine bidrag til prosjektet vore: Generell fagleg rådgjeving knytt til 
planlegging og gjennomføring, spørjeundersøkingar, intern prosessrettleiing, sekretariat på 
forhandlingsmøta samt utforming av rapportar. 

Rammeavtala for bistand er gjeldande frå 8. april 2015 til utløpet av august 2016. 

Kjøp av tenester 

Kjøp av tenester er knytt til konto «frå andre (private)». Her inngår også andre tenester som 
programmering av nettsider og andre tenester knytt til prosjektgjennomføringa.  

 Totalt 2014-2016: 984.397,- kr (Tal per 15. august 2016). 

Kjøp av tenester frå andre utanfor rammeavtala: 

• Høgskolen i Søraust-Noreg: Info-film 
• Somzagt: Etablering og tilpassing av prosjektnettsida: www.kommunestrukturivesttelemark.no 
• Vest-Telemark Blad: Grafisk utforming, trykk og distribusjon av informasjonsbrosjyre til 

innbyggerane. 
• Innkjøpskontoret: Bistand med gjennomføring av anbod og avtalar 

Rekneskap  

Merk: Rekneskapstal per 12. august 2016, med forbehold om mindre justeringar. 

Internt arbeid i kommunane og administrativ prosjektleiing 

Administrativt arbeid i Vest-Telemarkrådet innebær rolla som koorinator og prosjektleiiar som syter for 
gjennomføring av vedteken plan i tett samarbeid med PA. Arbeidet i administrasjonen i Vest-
Telemarkrådet og timane til administrasjon og politikarar i kommunane som har deltatt aktivt i arbeidet 
er ikkje tatt med i kostnadsbiletet når ein sett økonomisk status i prosjektet. 

Post Regnskap 
2014 - 2015 Regnskap 2016 Totalt

Matvarer, leige av lokaler (møtevirksomhet) 50 742 15 088 65 830

Porto - utsending av brosjyre til alle hustander 13 320 13 320

Annonse, reklame, informasjon, informasjon 41 272 41 272

Inventar og utstyr/gebyr/lisens 4 280 50 4 330

Konsulenttjenester / frå andre (private) 644 650 339 747 984 397

SUM 754 264 354 885 1 109 149

Informasjonsplan 

Prosjektet har gjennom heile prosjektperioden lagt vekt på tilstrekeleg åpenhet og informasjonsflyt frå 
fellesarbeidet. Ein såg det teneleg å utforme ein informasjonsplan for prosjektet. 

Prosjektet har hatt fire målgrupper, dei er sett opp i prioritert rekkefylgje:  

1. Kommunestyrerepresentantar i dei aktuelle kommunane  
2. Administrativt tilsette i kommunane 
3. Innbyggjarane i Vest-Telemarkkommunane 

4. Den interesserte offentlegheita i Noreg  

Målgruppene skal adresserast gjennom følgjande kanalar/verkemiddel: 

- Eiga heimeside, www.kommunestrukturivesttelemark.no 

- Spørjeundersøking på heimesida 
- Videosnuttar 

- Facebooksidene til kommunane 
- E-post til kommunestyrerepresentantar + administrativt tilsette 
- Media 

- Kjell Gunnar Heggenes sin blogg 
- Eiga spalte i Vest-Telemark Blad 

- Informasjonsbrosjyre i posten 

- Folkemøter  
- Informasjon på skular og i lag og foreningar  
- Innbyggjarhøyring 

Dette førte til at mellom anna fylgjande vart gjennomført: 

- Ein etablerte ei frittståande nettside der all informasjon løpande vart lagt ut (sjå: http://
www.kommunestrukturivesttelemark.no ). 

- Det vart produsert fire informasjonsfilmar som omhandla:  

• Om prosessen i Vest-Telemark 
• Kva er eigentleg ein kommune? Om bakgrunnen for reformen 
• Kva er eit forhandlingsutval og ein intensjonsavtale? 
• Innbyggjarhøyring – kven bestemmer i kommunereformen og korleis går det føre seg? 

- Ein forma ei brosjyre med informasjon til alle innbyggerane som vart distribuert til alle husstandane i 
Vest-Telemark. 

- Ein valgte å ikkje opprette Facebook-side for det samla prosjektet, men heller kanalisere innspel frå 
publikum gjennom ei spørjeundersøking der ein kunne melde inn sine meiningar. Denne blei 
systematisert og delt med styringsgruppa i det pågåande arbeidet. Mange av kommunane hadde sine 
eigne Facebook-sider knytt til den pågåande prosessen. 

- Prosjektleiar etablerte blogg og artikkelportefolio i Vest-Telemark Blad under overskrifta 
«Prosjektleiars hjørne». 

Kommunane har gjennomført innbyggarinnvolvering med folkemøte, opunonsundersøking og 
folkerøystingar. Kommunestyrevedtaka har 
Dokument 

På prosjektet si nettside (http://www.kommunestrukturivesttelemark.no) finn ein fylgjande dokument 
knytt til prosjektarbeidet: 

- Kommunestyrevedtak Tokke 
- Kommunestyrevedtak Nissedal 
- Kommunestyrevedtak Fyresdal 
- Kommunestyrevedtak Kviteseid 
- Kommunestyrevedtak Vinje 
- Vedtak kommunestyret Seljord 
- Referat FT 14. januar 2016 
- Referat SNK 2. november 2015 
- Utkast intensjonsavtale Tokke-Fyresdal 
- Intensjonsavtale SHNS 
- Utkast intensjonsavtale Seljord-Kviteseid-Nissedal 
- Intensjonsavtale Seljord-Kviteseid 
- Rapport - Kommunestruktur Vest-Telemark 
- Innkalling 2. november 
- Rapport - Interkommunalt samarbeid 
- Innkalling og program 4. desember 
- Prosjektplan 
- Innspelsundersøking - rapport 30.10.2015 
- Oppsummering spørjeundersøking i.k.s. 
- Plan for interkommunale arbeidsgrupper 
- Referat 17. august SKN 
- Referat 17. august FT 
- Referat 8. juni 2015 Seljord-Kviteseid-Nissedal 
- Referat 8. juni 2015 FT 
- Referat 23. juni 2015 FT 
- Referat 23. juni 2015 SKN 
- Vedlegg til forhandlingsmøte 17. august 
- Rapport_om_folketal-næringsutvikling-øknomi_TMF 
- Mandat – forstudie kommunereform i Vest-Telemark 
- Rapport forstudie 2014 
- Utskrifter frå handsaminga i VTR 

http://www.kommunestrukturivesttelemark.no/includes/documents/Politiske%20vedtak%20i%20Tokke.pdf
http://www.kommunestrukturivesttelemark.no/includes/documents/Politiske%20vedtak%20Nissedal.pdf
http://www.kommunestrukturivesttelemark.no/includes/documents/Kommunestyrevedtak%20Fyresdal.pdf
http://www.kommunestrukturivesttelemark.no/includes/documents/Vedtak%20fr%C3%A5%20kommunestyret%20i%20Kviteseid%20om%20kommunereform.pdf-1403601285.pdf
http://www.kommunestrukturivesttelemark.no/includes/documents/Kommunestyrevedtak%20i%20Vinje.pdf
http://www.kommunestrukturivesttelemark.no/includes/documents/Vedtak%20fr%C3%A5%20kommunestyret%20i%20Seljord%20om%20kommunereforma.pdf-163865107.pdf
http://www.kommunestrukturivesttelemark.no/includes/documents/Referat%20fr%C3%A5%20forhandlingsm%C3%B8te%20Fyresdal-Tokke%2014012016.pdf
http://www.kommunestrukturivesttelemark.no/includes/documents/Referat%20fr%C3%A5%20tredje%20forhandlingsm%C3%B8te%20SNK%20021115.docx
http://www.kommunestrukturivesttelemark.no/includes/documents/Intensjonsavtale%20for%20samansl%C3%A5ing%20av%20Fyresdal%20og%20Tokke%2003022016.pdf-277255617.pdf
http://www.kommunestrukturivesttelemark.no/includes/documents/Intensjonsavtale%20seljord-hjartdal-notodden-sauherad.pdf-1285838762.pdf
http://www.kommunestrukturivesttelemark.no/includes/documents/Utkast%20til%20intensjonsavtale%20for%20SKN%20(versjon%20etter%20m%C3%B8tet%20231115).docx
http://www.kommunestrukturivesttelemark.no/includes/documents/Intensjonsavtale%20Seljord-Kviteseid.pdf
http://www.kommunestrukturivesttelemark.no/includes/documents/Rapport%20kommunestruktur%20Vest-Telemark_Telemarksforsking_2.pdf
http://www.kommunestrukturivesttelemark.no/includes/documents/Innkalling%202.%20november%202015.pdf
http://www.kommunestrukturivesttelemark.no/includes/documents/Oppsummering%20interkommunalt%20-%20Vest-Telemark%20(261015).pdf-351981489.pdf
http://www.kommunestrukturivesttelemark.no/includes/documents/Program%2004.12.2015.pdf
http://www.kommunestrukturivesttelemark.no/includes/documents/Prosjektplan%20v5.pdf-1098437952.pdf
http://www.kommunestrukturivesttelemark.no/includes/documents/Innspelsunders%C3%B8king%20Vest-Telemark.pdf
http://www.kommunestrukturivesttelemark.no/includes/documents/Oppsummering%20interkommunalt%20-%20Vest-Telemark%20(261015).pdf-2097401459.pdf
http://www.kommunestrukturivesttelemark.no/includes/documents/Plan%20for%20arbeidsgrupper%20-%20kommunereformen%20i%20Vest-Telemark.pdf-1567188785.pdf
http://www.kommunestrukturivesttelemark.no/includes/documents/Referat%20fra%20andre%20forhandlingsm%C3%B8te%20SKN%20(170815).pdf
http://www.kommunestrukturivesttelemark.no/includes/documents/Referat%20fr%C3%A5%20Forhandlingsm%C3%B8te%20Fyresdal%20og%20Tokke%2017%20august_TF_BAB.pdf
http://www.kommunestrukturivesttelemark.no/includes/documents/Referat%20fr%C3%A5%201.%20forhandlingsm%C3%B8te%20Seljord,%20Kviteseid,%20Nissedal.pdf-929081242.pdf
http://www.kommunestrukturivesttelemark.no/includes/documents/Referat%20fr%C3%A5%201.%20forhandlingsm%C3%B8te%20Fyresdal,%20Tokke.pdf
http://www.kommunestrukturivesttelemark.no/includes/documents/Referat%20fra%20Forhandlingsm%C3%B8te%20Tokke%20-%20Fyresdal%2023.%20juni.pdf
http://www.kommunestrukturivesttelemark.no/includes/documents/Referat%20fr%C3%A5%201.%20forhandlingsm%C3%B8te%20Seljord,%20Kviteseid,%20Nissedal.pdf-1178557454.pdf
http://www.kommunestrukturivesttelemark.no/includes/documents/Vedlegg%20til%20innkalling%20m%C3%B8tet%2017.08.2015.pdf
http://www.kommunestrukturivesttelemark.no/includes/documents/Utkast%20Rapport_kapittel%20om%20folketal-n%C3%A6ringsutvikling-%C3%B8knomi_Telemarksforsking_BAB.pdf-903197442.pdf
http://www.kommunestrukturivesttelemark.no/includes/documents/Mandat%20-%20forstudie%20kommunereform%20i%20Vest-Telemark.pdf
http://www.kommunestrukturivesttelemark.no/includes/documents/Rapport%20forstudie%202014.pdf
http://www.kommunestrukturivesttelemark.no/includes/documents/Utskrifter%20fr%C3%A5%20handsaminga%20i%20VTR.pdf
http://www.kommunestrukturivesttelemark.no


Konklusjon og vegen vidare 

Forprosjektet har hatt fokus på utgreiing og utarbeiding av intensjonsavtaler for følgjande alternativ: 

• Samanslåing av Seljord, Kviteseid og Nissedal 
• Samanslåing av Tokke og Fyresdal 
• Samanslåing av Tokke og Vinje 
• Vidareføring av dagens kommunestruktur med ei forplikting om meir interkommunalt 

samarbeid 

Konklusjon 

På bakgrunn av dei politiske vedtaka i kommunane er det ikkje er grunnlag for å gjennomføre 
samanslåing av kommunar i Vest-Telemark. 

Vegen vidare 

Kommunane skal i nær framtid handsame prosjektspesifikasjon utforma av rådmennene. Denne skildrer 
vidareutvikling av det interkommunale samarbeidet i regionen.  
Prosjektspesifikasjonen bygger på rapporten frå Telemarksforsking som også oppsummerer arbeidet i dei 
interkommunale arbeidsgruppene. 

Begrep og forklaringar 

PE:    Prosjekteigar. 

PA:    Prosjektansvarleg.   
 Har ansvar for at prosjektet gjennomførast innanfor vedtekne rammer 

• Har ansvar for at beslutningar tas, herunder at prosjektet stoppast / 
endrast dersom dette synast rett 

• Representerer eigarane i daglig styring av prosjekgjennomføringa 
• Er prosjektleiars næraste overordneda 
• Leiar av styringsgruppa 

PL:    Prosjektleiar  
   Leiar prosjektet i gjennomføring av oppgaåva 

• Rapporterer til PA 

Styringsgruppe:  Ei styringsgruppe er ei formell gruppe som kan etableras etter ynskje frå  
   prosjektansvarlig, oppdragsgjevar, ressurseigerar eller premissgjevarar.  
   Styringsgruppa arbeider i formelle styringsgruppemøte, som haldast med  
   saksliste, dokumentasjon og referat.

Vest-Telemarkrådet                                                                          Rådsmøte 23. august  2016 
 
 
 
 
Sak 30/2016  Regionreformen innan fylkeskommunen og fylkesmannen 
 
Bakgrunn. 
I juni 2016 handsama Stortinget Meld. St. 22(2015 – 2016) ”Nye folkevalgte regioner – rolle  
struktur og oppgaver”. 
Regjeringa fekk støtte frå eit fleirtal i Stortinget om ei halvering av dagens antal 
fylkeskommunar.  
Stortinget ber regjeringa : 

• Sette ned eit ekspertutval som skal foreslå nye oppgåver til regionane når ny 
regionstruktur er fastlagt (seinast våren 2017) 

• Syte for at administrasjonen av fylkesvegnettet blir underlagt dei nye regionane 
• Styrke regionens rolle i integreringsarbeidet i samband med sysselsetting, 

utdanning/kompetanseheving, samt som bindeledd mot kommunar, næringsdliv og 
frivillig sektor 

 
 
Den vidare prosessen er frå regjeringas side skissert slik: 

• Vedtak om samanslåing innan 1. desember 2016 
• Proposisjon om nye oppgåver og roller våren 2017 
• Proposisjon med forslag til ny regional struktur våren 2017 
• Nye regionar og kommunar trer i kraft frå 1. januar 2020 

 
 
 
På politisk hald har Telemark fylkeskommune hatt samtaler med Vestfold og Buskerud med 
tanke på mogleg samanslåing.  Det er utarbeidd ein rapport som konkluderer med at ein 
mogleg BTV-region vil gje eit godt fundament med tanke på å utvikle ein meir 
samanhengande region samt styrke næringsutvikling og innovasjon i området. 
 
9. juni 2016 møttes dei 3 fylkeskommunane i eit felles fylkesutvalsmøte i Kongsberg, der 
Buskerud signaliserte at dei ikkje fann det naturleg å delta i ein felles region med Telemark. 
Etter dette held Telemark fram med å samtale med Vestfold, samt legg opp til å ha samtaler 
også med Aust-Agder. 
 
 
På bakgrunn av dette har Vest-Telemarkrådet invitert representantar frå Telemark 
fylkeskommune og frå Fylkesmannen i Telemark til rådsmøtet 23. august.  
Der vil Rådet få meir utfyllande informasjon om prosessane og oppdatert status i høve til 
reformen. 

